
				এই পাতাটির মুদ্রণ সংশোধন করা প্রয়োজন। 
হিন্দুদিগের বহির্বাণিজ্য । , ৬৯৩
ব্যক্তি দেশের উন্নতিসাধনে যত্নবান না হন, তাহার সে অর্থ থাকা না থাকা তুল্য কথা। তাহারা মনোযোগী হইলেই বাণিজ্যোন্নতির যেগুলি প্রতিবন্ধক আছে, সে সকল দূর করিয়া অচিরাং স্বদেশের উন্নতিসাধন করিতে পারেন । সে প্রতিবন্ধকগুলি এই—বাণিজ্য সম্বন্ধে সংবাদ পত্র প্রচার ও শিক্ষাদান ; এবং মূলধন, সহানুভূতি ও বিশ্বাসের অভাব ।
বাণিজ্য সংক্রান্ত সংবাদপত্র না থাকাতে কোন দেশের কোন জাতির কিরূপ বাণিজ্যের অবস্থা ? কোন দ্রব্যে কিরূপ লভ্য হইতেছে ? কিরূপেই বা সেই সেই দ্রব্য অতি সুলভে উৎপাদন করিয়া বিদেশে চালান দিতে ছেন ? সেই সকল ও আমাদিগের দেশের কোথায় কিরূপ বাণিজ্যের সুবিধা, কিরূপ উপায়,অবলম্বন করিলে কিরূপ ব্যবসায়ের উন্নতি হইবে, কোথায় কিরূপ দর ইত্যাদি আমরা জানিতে পারিতেছি না। তাই আমাদিগের মধ্যে যাহারা অন্তৰ্ব্বাণিজ্যে নিযুক্ত, তাহার এক দিকে এই সকল সংবাদের অভাবে ও অন্যদিকে অশিক্ষিত বলিয়া অধিকাংশস্থলে লাভের পরিবর্তে ক্ষতিগ্রস্ত হইয়া থাকেন। সংবাদপত্র থাকিলে আরও একটী মহান উপকার হইতে পারে। যাহারা ধনী কিন্তু উৎসাহ ও সাহস বর্জিত, তাহারা ও কোন না কোন সময়ে স্বাধীন কার্য্যে উৎসাহিত হইয়া স্বাধীন কাৰ্য্য অবলম্বন করিতে পারেন ।
মূলধন সহানুভূতি ও বিশ্বাসের অভাবও আমাদের বাণিজ্যোন্নতির প্রধান প্রতিবন্ধক স্বরূপ । অল্প মূলধনে বৈদেশিক বাণিজ্য হইতে পারে না, বহিৰ্ব্বাণিজ্য বহুমূলধনসাপেক্ষ। কিন্তু অম্মদেশে এক কালে বহুমূলধন কোথা হইতে হুইবে ? আমরা অনেকে যে উদরান্নের জন্যই লালায়িত ! এ অৰস্থায় যদি সকলে মিলিত হইয়া ব্যাঙ্ক খুলিয়া অর্থ সংগ্রহ করেন, তবেই অর্থ সংগ্ৰহ হইবে নতুবা হইবে না । বেঙ্গল ব্যাঙ্কিং কৰ্পরেশন শীঘ্রই উন্নতি লাভ করিয়াছে। এই ব্যাঙ্কটকে আদর্শ করিয়া সকলে আর আর কোম্পানি খুলিতে আরম্ভ করুন। আমরা শুনিয়াছিলাম মুঙ্গেরেও একটা ব্যাঙ্ক স্থাপিত হইবে । তুহার অনুষ্ঠান পত্রও দেখি য়াছিলাম, কিন্তু তাহার কার্য্য আরম্ভ হইয়াছে কি না বলিতে পারি না। মধ্যবিত্ত ব্যক্তিগণের উন্নতির জন্য যে অচিরাৎ প্রতি জেলায় জেলায় ব্যাঙ্ক করা আবশ্যক হইয়াছে, তাহাতে আর বিন্দুমাত্র সন্দেহ নাই। আমরা ৰে চাকুরির আশায় এত দিন প্রলোভিত ও মুগ্ধ হইয়াছিলাম, সে চাকুরির

